
ЯНГИ ДАВРНИНГ 
АЛМИСОҚДАН ҚОЛГАН 
ЭСКИ ИШ УСЛУБИ
Замонавий тараққиёт мезонлари, дунё тажри-

баси одам жалб этиш, ривожланиш учун ҳайвонот 
боғлари олдига, керак бўлса, ҳар куни ўнлаб муҳим 
вазифаларни  кўндаланг қилиб қўяди. Булар:

— болалар учун кўнгилочар-аттракцион майдон-
чалар ташкил этиш;

— юқори технологияли “Акванариум” қуриш 
ҳамда денгиз жониворлари ва балиқларидан ибо-
рат экспозиция яратиш;

— фаунистик тадқиқотларни ривожлантириш 
учун замонавий илмий мажмуа, зоология ва 
зоомуҳандислик лабораториялари барпо қилиш;

— ҳайвонот боғи ветеринария шифохонасининг 
техник базасини мустаҳкамлаш ва замонавий тиб-
бий ускуналар билан жиҳозлаш;

— ҳар бир экспозиция объектини ўз йўналишини 
ҳисобга олган ҳолда ободонлаштириш ва ҳоказо.

Аммо "Фарғона ҳайвонот боғи"нинг бугунги оғир 
иқтисодий аҳволида инфратузилмани такомиллаш-
тириш, илмий-тадқиқот ва селекция фаолияти, боғ 
фондини сақлаш, бойитиш ва ўрнини тўлдириш иш-
ларини тизимли ташкил этиш, таълим ва маданий-
маърифий ҳамкорлик, ахборот-коммуникация тех-
нологияларини кенг қўллаш, аудио-гид хизматлари, 
электрон харита яратиш борасида мақтанарли 
бирор натижага эришилгани йўқ.

— Хориждан битта жирафани 500 млн. сўм, 
зебрани 250 млн. сўмга минг машаққат билан олиб 
келиб, ҳамёнимиз ҳуштак чалиб қолди, — дейди 
машҳур полвон. — Шунингдек, кенгуру, тимсоҳ со-
тиб олдик. Йиртқичлар, туёқлилар, қушлар, сайроқи 
қушлар, аквариум, террариум бўлимлари, дино-
заврлар мажмуасини кенгайтириш ҳаракатидамиз. 
Ноёб ҳайвонлар, йўқолиб бораётган турларни 
кўпайтириш асосий мақсадимиз. Айтайлик, болалар 
филларни олиб келишимизни сўрашади. Лекин биз-
да бунинг учун жой йўқ. Яқинда йўқолиб бораётган 
қумри қушларини кўпайтириб, ўттиздан ортиғини 
табиатга қўйиб юбордик.

Хулоса ўрнида айтганда, Фарғонага ҳайвонот 
боғи керак. Ҳамма гап унинг фаолиятини қўллаб-
қувватлаш, жаҳон андозалари даражасида ривож-
ланиши учун рағбатлантиришда қолмоқда.

Бу борада вилоят ҳокимлиги томонидан бошлан-
ган эзгу ташаббус аро йўлда қолиб кетмаслигига 
ишонамиз.                                        

Ботир МАДИЁРОВ.
Суратларни Элёр ОЛИМОВ олган.

БУГУННИНГ МАВЗУСИ

ФАРҒОНАГА 
ҲАЙВОНОТ БОҒИ 

КЕРАКМИ?
Яқинда ижтимоий тармоқларда Қўқон шаҳридаги бир оилада шер 
боласи боқилаётгани бўйича хабарлар кенг тарқалди. Дарҳақиқат, 
инсон ва табиат, ҳайвонот олами ўртасида кўзга кўринмас мустаҳ-
кам ришталар бор. Шу боис, ҳаётимизда набобот ва жонзотлар 
оламининг ўрни беқиёс.

МУТАСАДДИЛАРНИНГ  саъй-
ҳаракати туфайли шер боласи 
Фарғона  шаҳрида  жойлашган  
ҳайвонот  боғига  топширилди.  
Хўш,  бу  борада  катта  ҳаётий  
эҳтиёж  ўрнини  тўлдириш  
учун Фарғонага ҳайвонот боғи 
керакми?

АЙНИ  ПАЙТДА  ВИЛОЯТИ-
МИЗДА  3  млн.  800  минг  на-
фардан зиёд аҳоли истиқомат 
қилаётган  бўлса,  унинг  675  
минг  нафари  мактаб  ўқувчи-
лари,  200  минг  нафари  мак-
табгача  таълим  муассасалари  
тарбияланувчилари,  олий  ва  
ўрта  махсус  таълим  тизи-
мида  қарийб  50  минг  нафар  
навқирон  авлод  вакиллари  
тарбияланмоқда.

БИРГИНА АНА ШУ жиҳатнинг  
ўзи  ҳам  Фарғонага  ҳайвонот  
боғи  ниҳоятда  зарурлигидан  
далолатдир.

“ФАРҒОНА ҲАЙВОНОТ 
БОҒИ” МЧЖ 
ЕЛКАСИДАН НАФАС 
ОЛМОҚДА...
Ўзбекистон Республикаси Вазирлар Маҳкамаси-

нинг қарори асосида 2016 йилнинг 30 декабрь 
куни вилоят марказида фаолият бошлаган 
“Фарғона ҳайвонот боғи” МЧЖ бугун базўр жон 
сақламоқда.

Умумий майдони 3,2 гектарни ташкил этувчи 
ҳайвонот боғида ҳозирда 140 га яқин тур – 360 
та ҳайвон, ҳаммаси бўлиб 1000 турдан кўпроқ 
ёввойи табиатда, қуруқлик ва сувда яшовчи 
жонзотлар сақланяпти. Уларни сақлаб туриш 
учун ҳар ойда ўртача 100 млн. сўм сарф-харажат 
қилинади.

Тўғри, 64 нафар ишчи-хизматчининг ойлиги 
бюджетдан тўланади. Аммо боғнинг инфра-
тузилмаси ва моддий-техник базаси, илмий-
тадқиқот ва селекция фаолиятини ривожланти-
риш, ҳайвонот дунёси коллекциясини сақлаш, 
тўлдириш ва бойитиш осон бўлаётгани йўқ.

ХАЁЛИЙ ОРЗУЛАРНИНГ 
ҲАЁТДАГИ АКСИ
Ҳайвонот боғини ривожлантириш концепциясида 

ҳар йили бу ерга 500 минг нафар одам ташриф бую-
риши ва 1,6 млрд. сўм даромадга эга бўлиш режалаш-
тирилган.

— Мамлакатимизда Тошкент шаҳри, Сурхондарё ва 
Фарғона вилоятида ҳайвонот боғи мавжуд, — дейди 
“Фарғона ҳайвонот боғи” МЧЖ раҳбари Турсунали 
Мамажонов. – Биз нархни энг арзон – ҳар бир ўқувчи 
ёш учун 5 минг сўм миқдорида белгилаганмиз. Лекин 

ташриф буюрувчилар сони бўйича "Фарғона 
ҳайвонот боғи" энг охирги ўринда.

Сабаби, ҳайвонот боғининг майдони жуда тор. 
Мурожаатлар асосида иккита-учта бошқа жойлар 
тавсия этилди, аммо боғни янги жойга кўчириш 
учун табиий шароитлари тўғри келмади. Боғнинг 
орқа ҳудудида бўш ётган бир гектар ер ҳокимлик 
қарори асосида олиб берилди. Аммо тадбиркор 
судга бериб, қарорни бекор қилдирди ва ерни 
қайтариб олди. Бу жой ҳозирги кунда бир уюм 
ахлат бўлиб ётибди.

Вилоят ҳокимлигининг режа-жадвали асосида 
ҳайвонот боғига жорий йилнинг биринчи ярмида 
58 минг ўқувчини экскурсияга олиб келиш белги-
ланганди. Тўғри, ҳозир пандемия шароити, лекин 
ўқув йили якунига етаётган шу кунларда бор-йўғи 
26 минг ўқувчи жалб этилди. Хусусий мактабгача 
таълим ташкилотлари бироз фаол, аммо давлат 
боғчалари боғга умуман болаларни олиб келмай-
ди.

Кунига 1000 нафар томошабин келса, 5 млн. сўм 
тушум бўлади. Шу орқали боғ фаолиятини бир 
маромда юритиш мумкин. Мисол учун, 26 минг 
нафар мактаб ўқувчиларидан тушган пулга боғда 
боқилаётган жониворларнинг уч ойлик озиқ-овқат 
захираси яратилди.

ОЧИҚ ОСМОН 
ОСТИДАГИ МУЗЕЙ
АҚШ, Европа, Корея Республикаси, Япония 

сингари дунёнинг ривожланган мамлакатларидаги 
ҳайвонот боғлари, хиёбонлар, ҳордиқ масканла-
рида яратилган шароитлар ҳайратга сазовор. Шу 
сабабли очиқ осмон остидаги музей сифатида 
эъзозланадиган ушбу масканларнинг йиллик бюд-
жети ва даромади бир неча юз миллион долларни 
ташкил этади.

— Табиат, ҳайвонот оламига яқин дўст бўлган 
боладан ёмонлик чиқмайди, — дейди Турсунали 
полвон. – Оилада шундай муҳит шаклланса, бола-
лар кўчада дарахт синдирмайди, гулни тепалаб кет-
майди, жонзотларга меҳр кўрсатади. Бу ер аслида 
биология, ботаника, география сингари фанлардан 
очиқ дарсларни ўтиш учун жуда қулай. Афсус, бу 
ниятларимиз ҳозирча ширин орзулигича қолмоқда.

у тариқа фестиваль 
шукуҳи вилоятимиз-
нинг энг чекка ва олис 
ҳудудларигача етиб 
бориб, ҳар бир оила, 

маҳалла, таълим муассасалари, 
давлат ва жамоат ташкилотлари-
да ўзгача меҳр ва эътибор билан 
нишонланмоқда.

Дарҳақиқат, мўътабар, муҳта-
рам, мукаррам зот – волидаи 
муҳтарамаларимизга бўлган эҳтиром 
туйғуси қалбимиздаги не-не тоза 
булоқларнинг кўзини очиб юборди. 
Бу туйғу барчамизни ҳаётимизнинг 
ҳар лаҳзасига тийрак қарашга 
ўргатиб, умримизни мазмунга, 
мантиққа тўлдирди.

Ўтган ҳафта фестивалнинг шаҳар-
туман босқичлари якунланиб, 
25 та номинация ғолибларининг 
ҳужжатлари вилоят ташкилий 
қўмитасига тақдим этилди. Ҳозирги 
кунда ҳар бир номинация бўйича 
ташкил этилган ҳакамлар ҳайъати 
томонидан ҳужжатлар синчиклаб 

МЎЪТАБАР, 
МУҲТАРАМ, 
МУКАРРАМ

“Оналарга эҳтиром” фестивали:

Вилоят ҳокими Хайрулло Бозоров ташаббуси билан илк 
бора бўлиб ўтаётган ва бундан буён мамлакатимиз миқёсида 
“Фарғона тажрибаси” сифатида ҳар йили анъанавий ўтказилиши 
режалаштирилаётган “Оналарга эҳтиром” фестивали катта-ю 
кичик фарғоналикларнинг қалбида акс-садо берди. 

ўрганиб чиқиляпти. Боиси шаҳар-
туманлар босқичларида энг яхши деб 
эътироф этилганларнинг барчаси 
вилоят миқёсида ҳам ғолибликка даъ-
вогар саналади.

Адолат ва шаффофликни таъмин-
лаш мақсадида ҳар бир номинация 
бўйича ҳакамлар ҳайъати аъзолигига 
ушбу соҳада катта ҳаётий тажриба-
га эга бўлган мутахассислар жалб 
этилди.

Фарғона азалдан ижодкорлар, 
санъаткорлар юрти. Бугунги кунда 
ҳам вилоятимизда миллий ва мумтоз 
мусиқа санъатининг муносиб ворис-
лари кўпчиликни ташкил этади. Шу 
маънода, оналар ҳақида куйланган 
“Энг яхши қўшиқ ижрочиси” номи-
нацияси ғолибини аниқлаш осон 
бўлмайди.

Аслида йигирма бешта номина-
циясининг ҳар бири хусусида худди 
шундай фикрни билдириш мумкин. 
“Юрт ифтихори онаси”, “Ижодкорлар 
онаси”, “Энг яхши мутахассисларни 
тарбиялаган она”, “Энг яхши тадбир-

корлар онаси”, “Энг яхши ҳарбийлар 
сулоласининг онаси”, “Кўп фарзанд-
ли қаҳрамон она”, “Энг ибратли 
қайнона” сингари номинацияларда 
тақдирлаш учун арзийдиган азиз она-
ларимиз бор. Уларнинг ҳаёти, мато-
нати, иродаси, фарзандлар камолоти, 
оиласи бахти йўлидаги жонфидолиги 
ўзига хос ибрат мактабидир.

Қувонарлиси, ижтимоий тармоқ-
ларда эълон қилинган “Бу – менинг 
онам”, “Энг гўзал меҳр изҳори” каби 
челленж танловлари тобора кенг 
қулоч ёзмоқда. Унда жажжи бола-
жонлар, мактаб ўқувчиларидан тор-
тиб, давлат ва жамоат арбобларигача 
фаол иштирок этаётгани мақтовга 
лойиқ. Фестивалдан кўзланган эзгу 
мақсадни рўёбга чиқаришда бу муҳим 
аҳамиятга эга.

Фестиваль доирасида фарғоналик 
оналарга кўрсатилаётган эътибор 
ва рағбат келажакда юртимизнинг 
қадрдон байрамлари қаторида энг 
эзгу қадрият, анъанага айланса, не 
ажаб!           

Дилноза ЭРГАШЕВА,
вилоят ҳокимининг хотин-
қизлар масалалари бўйича 

маслаҳатчиси – вилоят Маҳалла 
ва оилани қўллаб-қувватлаш 

бошқармаси бошлиғининг 
биринчи ўринбосари.  

Баҳодир Холиқов 1972 йилда 
Риштон туманида туғилган. Маъ-
лумоти олий, 1994 йилда Тошкент 
давлат иқтисодиёт университети-
ни тамомлаган. Меҳнат фаолияти 
давомида Риштон тумани, Марғилон, 
Қувасой, Фарғона шаҳарлари 
Давлат солиқ инспекциялари 
бошлиғи вазифаларида ишлаган. 

Тайинлов
Фарғона вилояти ҳокимининг 2021 йил 22 майдаги 201-к 

сонли қарори билан Холиқов Баҳодир Раҳматуллаевич вилоят 
ҳокимининг ўринбосари – вилоят Маҳалла ва оилани қўллаб-
қувватлаш бошқармаси бошлиғи этиб тайинланди.

ейинги йилларда ипакчилик тармоғига 
янги лойиҳалар изчиллик билан татбиқ 
этиляпти. Хусусан, туманда “Бешариқ 
ипаги” пиллачилик кластери ташкил 
этилди. Ҳосилни етиштиришдан бош-

лаб, қайта ишлашгача бўлган жараённи тўлиқ 
қамраб олиш чоралари кўрилмоқда. Натижа-
да Бешариқнинг ўзида мингдан зиёд хотин-
қизлар янги иш ўрнига эга бўлади. Кластер 
раҳбари Маҳмуджон Маҳмудовнинг айтишича, 
ўтган йилда 500 минг долларлик ипак экспорт 
қилинган бўлса, жорий йилда бу рақам 1 мил-
лион долларга етказилади.  

 “Ватан” маҳалла фуқаролар йиғинида 
яшовчи Рисолат Рўзматова “Аёллар дафтари” 
рўйхатида туради. Оила аъзолари билан бирга-
ликда бу йилги мавсумда бир қути ипак қурти 
парваришлаб,  93 килограмм ҳосил олди. 

Матн ва суратлар муаллифи 
Шерзод ҚОРАБОЕВ.

185 тонна пилла 
ЕТИШТИРИЛАДИ

Бешариқ тумани пиллакорлари вилоятимизда энг  
кўп —185 тонна “кумуш тола” етиштиради. Айни кун-
ларда туманда пилла териш қизғин бормоқда. Жорий 
йилда 3300 қути ипак қурти агротехник тадбирлар 
асосида парваришланди.

2020-2021 йилларда Қувасой шаҳар 
ҳокимининг молия-иқтисодиёт ва 
камбағалликни қисқартириш маса-
лалари бўйича биринчи ўринбосари 
– шаҳар иқтисодий тараққиёт ва 
камбағалликни қисқартириш бўлими 
бошлиғи, вилоят Бандлик бош 
бошқармаси бошлиғи лавозимларида 
хизмат қилган.



ЎЗБЕКИСТОН РЕСПУБЛИКАСИ МУСТАҚИЛЛИГИНИНГ 
30 ЙИЛЛИГИ ОЛДИДАН

йилда  туман мар-
казидан 12-13 км. 
узоқликда жойлаш-
ган "Мурувват" МФЙ 

ҳудудида 50 та кўп қаватли уйлар 
қурилишига киришилган. Маҳаллада 
19 та  тадбиркорлик субъектлари 
томонидан қурилиш ишлари жадаллик 
билан олиб бориляпти.

— 10 йилдан буён қурилиш би-
лан шуғулланиб келяпман, — дейди 
“Бағдодлик Аюбхон” хусусий корхона-
си раҳбари Аюбхон Раҳматов. — Беш 
қаватли уйларнинг бирини қуриш учун 
тендерда ютиб олиб, тезкорлик билан 
ишни бошлаб юбордик. Уйлар 2 ва 3 
хонали бўлиб, тайёр ҳолатда аҳолига 
топширилади.  Эҳтиёжманд оилалар 
учун алоҳида чегирма нархларда сот-
япмиз. Ҳозирда пардозлаш ишлари 
олиб борилмоқда. 

Замонавий массивда янги МФЙ би-
носи, қўшимча 440 ўринли мактаб, 150 
ўринли болалар боғчаси, поликлиника, 
савдо ва спорт мажмуаси, коворкинг, 
маданият марказлари, истироҳат боғи, 
ижтимоий соҳа объектлари қуриляпти. 
Электр энергияси, табиий газ, ичимлик 
ва оқова сув тармоқлари тортилиб, 
ички йўллар қурилмоқда. 

 “Бағдоднома”да ёзилишича, Додхоҳ исмли боғбон бу 
ерларни боғ-у роғларга айлантирган. Ва шу инсоннинг номи 
билан “Бағдод”, яъни “Додхоҳ боғи” дея атала бошлаган. 

угунги бағдодликлар қадрдон гўшаларини гуллаб-яш-
натиш йўлида бунёдкорлик ва яратувчанлик ишларини 
амалга оширяпти. Тумандаги янгиланиш ва ўзгаришлар 
нафасини сезиш учун чекка ҳудудда жойлашган замона-
вий шаҳарча пайдо бўлаётганини, меҳнаткаш аҳолининг 
иссиқхоналарда етиштираётган маҳсулотлари, бежирим 

ва сифатли, энг асосийси, арзон мебель жиҳозлари ишлаб чиқарувчи 
корхоналарни, дунёга машҳур  Бағдод қалампири, таълим соҳасида 
“вундеркинд” га айланаётган тарғиботчи ўқитувчи ва ўқувчилар, 
файзли масканда яйраб-яшнаб болалик гаштини сураётган келажаги-
миз эгаларини кўриш кифоя.	

— Муассасамизда қўшимча 
учта гуруҳга  мўлжалланган 90 
ўринли контейнер-боғча бир ойда 
қурилди. 200 нафардан ортиқ 
боғчага навбат кутаётган бола-
жонларимиз сони бироз бўлса-да 
камайди. Замонавий контейнер-
боғчада барча шароитлар мавжуд. 
Бундан  барча ота-оналар мамнун, 
— дейди 37-давлат мактабгача 
таълим муассасаси раҳбари Умида-

БУНЁДКОРЛИК 
ВА ЯРАТУВЧАНЛИКНИНГ 

ЯНГИ НАФАСИ

Даштда 
янги 

шаҳарча

Айни пайтда Бағдод туманидаги 
56 та МФЙда жойлашган 39 мингдан 

ортиқ хонадонда 220 минг нафарга 
яқин аҳоли истиқомат қилади. Бу  янги 
уй-жойга бўлган эҳтиёж тобора ортиб 

бораётганидан далолат беради. 

Таъкидлаш жоизки, бу қурилишлар 
қишлоқ хўжалигида фойдаланилади-
ган ерлар ўрнида эмас, йиллар мобай-
нида бўш турган дашт ҳудудда амалга 

ошириляпти.
— Ўз уйинг қанчалар қадрли 

эканини мана мендан сўранг, — дей-
ди Маъмура Рустамова. — Турмуш 
ўртоғимдан айрилгандан сўнг, яшаб 
турган уйимиздан ҳам чиқиб кет-
дик. Ижарама-ижара юриб, жуда 
қийналгандим. Мурожаатим асосида 2 
хонали уй беришди. Ватан ичра ватан-
ли бўлиш менга ҳам насиб этганидан 
бахтиёрман. 

Уйнинг 1 кв. метри нархи 3,5 млн. 
сўм бўлиб, икки хонали хонадоннинг 
қиймати 140 млн. сўм, уч хонали уй 
168 млн. сўмни ташкил этмоқда. Икки 
хонали уйнинг бошланғич тўлови 
21 млн. сўм. Уй олувчига 10 фоиз 
миқдорида субсидия (14 млн. сўм) бе-
рилиши натижасида у атиги 7 млн. сўм 
маблағ эвазига янги уйга кўчиб ўтади.

Ҳозирги кунга қадар “Мурувват” 
МФЙда 5 та кўп қаватли уй биткази-
либ, асосан, “Темир дафтар”, “Аёллар 
дафтари” ва “Ёшлар дафтари”га кири-
тилган оилаларга ажратилди.

БАҒДОД ТУМАНИ РАҚАМЛАР КЕСИМИДА
2021 ЙИЛНИНГ биринчи чорагида 
фаолият кўрсатаётган 392 та сано-
ат корхоналари томонидан 136,7 
млрд. сўмлик  маҳсулотлар ишлаб 
чиқарилган.

ТУМАНДА йилнинг дастлабки уч ойида 
ташқи савдо айланмаси 3,2 млн. АҚШ 
долларини ташкил этди. Шундан, экс-
порт 1,9 млн., импорт ҳажми эса 1,3 
млн. АҚШ долларидан иборат.

ҚИШЛОҚ, ЎРМОН ВА БАЛИҚЧИЛИК 
ХЎЖАЛИГИ маҳсулотлари етишти-
ришга ихтисослаштирилган 117 та  
корхонада 154 млрд. сўмлик товар 
ишлаб чиқарилган.

ЧЕТ ЭЛ ИНВЕСТИЦИЯСИ киритилган корхо-
налар сони 13 тани ташкил этади.
 2021 йилнинг январь-март ойларида асо-
сий капиталга киритилган инвестициялар-
нинг умумий ҳажми 67,1 млрд. сўм.

Туманда  137,5 
млрд. сўмлик 
қурилиш ишлари 
бажарилган.

йилда туман 
марказидаги янги 
кўп қаватли уйдан 
битта хонадон 

менга имтиёзли тарзда ажратиб бе-
рилди, — дейди Гулчеҳра Қосимова. — 
Ободонлаштириш бошқармасида ишлаб, 
ҳам рўзғор тебратаман, ҳам уйнинг 
кредитини тўлайман. Гулистон йўлдош 
шаҳарчасига ёндош ҳудудда мингта 
иссиқхона қурилаётганини эшитган 
кунимоқ, туман ҳокимига ариза билан 
мурожаат қилдим.   Ўзлари экиб бера-
ётган лимон кўчатлари уч йиллик экан, 
насиб қилса, шу йилдан ҳосил олишни 
бошлайман. Унумли фойдаланилса, 

Иссиқхоналар — 
ДАРОМАД МАНБАИ

Янги уйга кўчиб келадиган оилаларни доимий даромад манбаига 
эга қилиш, улар учун муносиб иш ўринлари яратиш туман ҳокимлиги 
томонидан алоҳида эътиборга олинган. Шу мақсадда 100 гектар-
дан зиёдроқ майдонда ҳар бири 10 сотихдан иборат бўлган 1000 та 
иссиқхона қурилиши жадаллик билан олиб борилмоқда. Иссиқхоналар 
“Туронбанк” томонидан 3 йиллик имтиёзли давр билан 7 йил муддатга 
ажратилган кредит эвазига талабгорларга ортиқча расмиятчиликлар-
сиз бериляпти.

иссиқхона кредитини 5 йил деганда 
бемалол узиш мумкин.

Иссиқхоналар чин маънода даромад 
манбаига айланиб улгурган. 

— Ҳовлимнинг 2 сотихли бўш ерига 
лимон етиштиришга ихтисослашти-
рилган иссиқхона қургандим, — дейди 
Ўктамжон Аҳмедов. — Даромади яхши 
бўлди. Яқинда иссиқхоналардан бирини 
олиш учун туман ҳокимлигига мурожаат 
қилдим. Ҳеч қанча вақт ўтмай, лимон 
кўчатлари экилган, томчилатиб суғориш 
технологиясига мослашган иссиқхонани 
менга топширишди. Ҳозир қатор орасига 
қалампир кўчатларини экиб қўйдим. 
Муҳими, эндиликда оиламизнинг даро-

мад манбаига айланади бу иссиқхона. 
Шу ҳудудда “Мурувват”  ёшлар кичик 

саноат зонаси ҳам барпо этилмоқдаки, 
лойиҳадаги 60 га яқин тадбиркорлик 
субъектлари тўлиқ қувватда ишлай бош-
ласа, 850 та янги иш ўрни яратилади.

— 30 йилдан бери мебель ишлаб 
чиқариш билан шуғулланаман. Бу эса 
менга ота касбдир. Даромадимнинг 
бир қисми ижара ҳақига кетаётганди. 
Эндиликда туманимизда янги ташкил 
этилаётган  кичик саноат зонасидан 60 
сотих ер майдони тадбиркорлигимни 
ривожлантириш учун ажратиб берилди. 
Ҳозирда 50 нафар ходим  ишлайди, яна 
80 та янги иш ўрни яратишни мақсад 
қилганман. Бир ойдан сўнг лойиҳа иш-
ларини якунлаб, янги жойда иш бош-
лаймиз. 

  “Аҳрормурод” хусусий корхонаси 
раҳбари Сарварбек Мамажонов ҳам 
саноат зонасидан 20 сотих ер олди. 
Унинг мақсади — бир неча йиллар 
аввал айрим сабабларга кўра фао-
лияти тўхтатилган отасининг корхо-
насини қайта тиклаш. Корхона жун 
маҳсулотларини қайта ишлашга ихтисос-
лаштирилган. У ишга тушгач, 70 нафар 
одам иш билан таъминланади.

 “Мурувват” МФЙда  қурилиш-
бунёдкорлик  қизғин. Бир-биридан 
кўркам кўп қаватли турар жой бинолари 
кун сайин, соат сайин қад ростламоқда. 

— 25 йилдан буён тадбиркорлик 
фаолияти билан шуғулланаман, 
— дейди “Vodiy trade” корхонаси 
раҳбари  Толибжон Юнусов. — 
Аҳоли эҳтиёжи учун сифатли мебель 
жиҳозлари ишлаб чиқариш асосий 
вазифамиз. Маҳсулотларимиз бутун 
Ўзбекистон бўйлаб етказиб берила-
ди. Асосан ички бозорни таъминлай-
миз. Бозор расталарида ўзимизнинг 
“бренд” маҳсулотларни кўриш мен 
учун бахт.

Корхонада 100 дан ортиқ 
турдаги маҳсулотлар буюртма 
бўйича жойларга етказиб берила-
ди. Маҳаллий хом ашёдан офис, 

— Донолар: "Билим билан 
қуролланган одам қудратлидир", 
дейдилар. Мен буни  болаларга 
таълим бераётган устоз ҳамда 
билимсевар фарзандлар онаси 
сифатида теран англайман. Умр 
йўлларимнинг кўп қисмини илмга 
ташна ёшларга бағишладим. 
Ўғлим Aбдуллоҳ Эргашев ўтган 
йили Япониянинг Токио халқаро 
университетини тамомлаб, ўша 
ерда меҳнат фаолиятини бош-
лади. 27-умумтаълим мактаби, 
3-ихтисослаштирилган давлат 
умумтаълим мактаб-интернати ва 
Бағдод қишлоқ хўжалик касб-
ҳунар коллежи ўқитувчиларига 
миннатдорчилик билдираман. Ки-Чет элникидан 

қолишмайди!
Туман марказида мебель дўконларини кўриб, кўзингиз 

қувнайди.  “Чет элдан келтирилганмикан“ дея ўйлаб ҳам 
қоласиз. Замонавийлиги, серҳашам ва сифатига  маҳлиё 
бўлмасдан иложи йўқ. Булар бағдодликларнинг сермаҳсул 
меҳнати самарасидир.

ётоқхона, ошхона мебеллари ва 
мактабгача таълим, мактаб, ши-
фохона жиҳозлари, МДФ эшиклар 
ишлаб чиқарилади, 400 нафар 
ишчи меҳнат қилади.

— Корхонада ўн йилдан буён 
ишлайман. 50  нафардан ортиқ 
шогирдларим бор. Шу ҳунарим 
орқали икки нафар фарзандимни 
вояга етказиб, рўзғор тебратяп-
ман.  Ишчиларнинг ойлик маош-
лари ва иш шароитлари яхши. Ҳар 
байрамда совға-саломлар билан 
тақдирланамиз. Ишимни севиб, 
завқ билан бажараман, — дейди 
уста Холмурод Маҳмудов. 

Иқтидорли ёшлар
Бағдодлик ёшларнинг китоб-

га меҳри бўлакча. Улар бир қўли 
билан ишни, иккинчиси билан эса 

китобни тутиб, билим олишга инти-
лишади. Шунинг учун туманда таъ-

лим сифати республика миқёсида  
бир неча йиллардан буён юқори 

баҳоланмоқда. Биргина ўтган йилги 
статистикага эътибор қаратадиган 
бўлсак,  деярли 45 фоиз абитури-

ентлар талабалик бахтига муяссар 
бўлган. Уларнинг орасида ўнлаб 

хорижий мамлакатлар олий таълим 
муассасаларига кирганлар бор. Ху-
сусан, Япония, Россия,  Корея Рес- 
публикаси  ва Европа мамлакатла-
рининг нуфузли институт, универ-

ситетларида таълим олишяпти.

чик фарзандим ҳам жонкуяр устоз-
ларининг юзини ерга қаратмади. 
Ҳозир у Тошкент давлат стомато-
логия институтида таҳсил олмоқда. 
Бағдодимизда бундай истеъдодлар 
бисёр. Уларнинг фидойи устозла-
рига ҳамиша эҳтироми чексиз, — 
дейди 3-ИДУМИ ўқитувчиси Сурайё 
Эргашева.

8-умумий ўрта таълим мактаби 
тадқиқотчи-ўқитувчиси Равшан-
жон Абдуллаев иш фаолиятини 
бошлаганига ҳали ҳеч қанча 
бўлмади.  У бугун туманнинг фах-
ри саналади. 

— Курсдошларимнинг кўпчилиги 
шаҳарда қолишган. Мен эса ўзим 
ўқиган мактабда болаларга дарс 
беришни маъқул кўрдим, — дейди 
Қўқон давлат педагогика инсти-
тути магистранти Равшанжон 

Абдуллаев.
У ўтган йили Қозоғистоннинг 

Нурсултон шаҳрида МДҲ дав-
латлари ўртасида ўтказилган 
“Ёш тадқиқотчи” халқаро танло-
вида  фахрли ўринни эгаллаб,                         
I даражали диплом ҳамда олтин 
медаль билан тақдирланди. Бу 
йил ҳам худди шу танловда олий 
ўрин соҳиби бўлди.  2 та ўқув 
қўлланмаси, 50 дан ортиқ  илмий 
мақолалари халқаро ва республи-
ка илмий-амалий анжуманлари 
нашрларида чоп этилган.

Апрель ойи давомида респуб-
ликамиз бўйлаб Осиё Халқаро 
математика олимпиадаси бўлиб 
ўтди. Унда бағдодлик ёшлар  
муваффақиятли иштирок этишиб, 
1 та олтин, 5 та кумуш, 2 та брон-
за медали соҳиби бўлди. 

Файзли маскандаги бахтли 
БОЛАЛИК

 Туманда 3-7 ёшдаги 18 мингдан ортиқ бола бор. Улар  57 та давлат, 96 та оилавий, 1 та давлат- 
хусусий шериклик асосидаги  мактабгача таълим ташкилотида тарбияланмоқда. Боғчага болалар  
қамрови  68,1 фоизни ташкил этиб, йил якунида 80 фоизга етказиш кўзда тутилган. 37- ва 33-дав-
лат мактабгача таълим ташкилотларида контейнер-боғчалар  фойдаланишга топширилди.

хон Рўзибоева.
Яқинда яна иккита боғчада шун-

дай контейнер-боғча фойдаланиш-
га топширилади.

“Ўзбекистон” МФЙда жойлашган 
6-сонли давлат мактабгача таълим 
муассасасида болажонларнинг 
шодон кулгуси янграйди. 

— Боғча ўтган йили жорий 
таъмирдан чиқарилди, — дейди 
мудира Шоҳсанам  Боймирзаева. — 
Айни пайтда 210 нафар болаларга 
45 нафар ходимлар таълим-тарбия 
бермоқда. Спорт майдонлари, 
сузиш ҳавзаси мавжуд. Инглиз, 

рус тиллари ўргатилади.  Бо-
лалар рақс, бадиий гимнастика 
тўгаракларига жалб этилган. 
Тарбиячи ҳар бир бола билан якка 
тартибда шуғулланади. Эндиликда 
қўшимча  контейнер-боғчани ишга 
туширамиз.

Янги Ўзбекистон солномаси-
да Бағдод тумани ўз ўрни ва 
салоҳиятига эга. Истиқлолимизнинг 
30 йиллиги нишонланадиган 2021 
йилда туманда бошланган бунёд-
корлик ва яратувчанликнинг янги 
нафаси аҳоли  турмуш фаровонли-
гига хизмат қилмоқда!

 Саҳифа материалларини Шоҳсанам ЭШМАТОВА 
тайёрлади.

Элёр ОЛИМОВ олган суратлар.



3Фарùона üаûиûати 2021 йил 
25 МАЙ

t.me/farhaqiqati http://farhaqiqat.uz/ Farg‘ona Haqiqati Newspaperfargona_gazeta@umail.uz

О

Ф

М

Қ
С

ЭЪЛОНЛАР

АКЦИЯДОРЛАР ДИҚҚАТИГА!
“Фарғона агрокимёҳимоя” ҳудудий акциядорлик жамияти акциядорларнинг 

навбатдаги умумий йиғилиши 2021 йил 11 май куни соат 14:00 да жамият-
нинг мажлислар залида ўтказилишини 

МАЪЛУМ ҚИЛАДИ.
Манзил: Фарғона шаҳар, Усмон Носир кўчаси, 3-уй.	

ЎҚУВЧИЛАР ТАНЛОВ АСОСИДА ҚАБУЛ ҚИЛИНАДИ
Фарғона вилояти, Учкўприк туманидаги 29-умумий ўрта таълим 

мактаби математика фанига ихтисослаштирилган давлат умумтаъ-
лим мактабига айлантирилмоқда. Мазкур таълим масканига 2021-
2022 ўқув йили учун 5-синфдан ўқувчилар танлов асосида қабул 

қилинади.
Аризаларни 1 июлдан топшириш мумкин. 
Манзил: Учкўприк тумани, Наврўзшоҳ кўчаси, 85-уй. (Мўлжал: “Деҳқон 

бозори” рўпараси).
Телефонлар: 91 697-03-29, 91 204-52-42.

МАЪМУРИЯТ.

Фарғона вилояти 4-сонли ихтисослаштирилган давлат умумтаълим мактаб-
интернатини 2012 йилда тамомлаган Раҳмонжонов Ҳусниддин Фаҳриддин 
ўғли номига берилган U 5639061 рақамли шаҳодатнома йўқолганлиги сабаб-
ли 

БЕКОР ҚИЛИНАДИ.

Фарғона шаҳар, Деҳқон кўчаси, 5-уйда жойлашган “Asia mega trans group” 
масъулияти чекланган жамияти номига берилган думалоқ муҳр ҳамда 
тўртбурчак тамға йўқолганлиги сабабли 

БЕКОР ҚИЛИНАДИ.

Фарғона шаҳар, Деҳқон кўчаси, 5-уйда жойлашган “Fergana business 
progress group” масъулияти чекланган жамияти номига берилган думалоқ 
муҳр ҳамда тўртбурчак тамға йўқолганлиги сабабли 

БЕКОР ҚИЛИНАДИ.
 
Наманган вилояти ИИБ ЙҲХБ 1-ТРИБ томонидан 2018 йил 1 май куни 

Ғофуров Шерзод Исмоилжон ўғли номига берилган ААF 0303060 рақамли 
транспорт воситасини қайд этиш гувоҳномаси  йўқолганлиги сабабли 

БЕКОР ҚИЛИНАДИ. 

Фарғона шаҳар, Ўзбекистон кўчаси, 178-уйда жойлашган “Шукро-
на Фарғона савдо” хусусий корхонаси номига берилган думалоқ муҳр 
йўқолганлиги сабабли 

БЕКОР ҚИЛИНАДИ.

KAFEDRA DOTSENTI LAVOZIMIGA:
1.	 Matematika-informatika kafedrasi.
2.	 Boshlang’ich ta’lim kafedrasi.

KAFEDRA KATTA O’QITUVCHISI LAVOZIMIGA:
1.	 Fizika va astronomiya kafedrasi.
2.	 Kimyo kafedrasi. 
3.	 Boshlang’ich ta’lim kafedrasi.

KAFEDRA O’QITUVCHISI LAVOZIMIGA:
1.	 Fakultetlararo chet tillar kafedrasi.
2.	 Ingliz tili va adabiyoti kafedrasi.
3.	 Geografiya va iqtisodiy bilim asoslari kafedrasi.
4.	 Fakultetlararo matematika-informatika kafedrasi.
5.	 Fakultetlararo pedagogika-psixologiya kafedrasi.
6.	 Ijtimoiy fanlar kafedrasi.
7.	 Musiqa  ta’limi kafedrasi.
8.	 Masofaviy ta’lim kafedrasi. 

KAFEDRA STAJYOR-O’QITUVCHI LAVOZIMIGA: 
1.	 Fakultetlararo chet tili kafedrasi.
2.	 Ingliz tili va adabiyoti kafedrasi.
3.	 Geografiya va iqtisodiy bilim asoslari kafedrasi.
4.	 Matemiatika-informatika kafedrasi.
5.	 Defektologiya kafedrasi.
6.	 Pedagogika-psixologiya  kafedrasi. 
7.	 Maktab menejmenti kafedrasi. 
8.	 Maktabgacha ta’lim kafedrasi. 
9.	 Tasviriy san’at va muhandislik grafikasi kafedrasi.
10.	 Musiqa ta’limi  kafedrasi.
11.	 Boshlang’ich ta’lim kafedrasi.
12.	 Masofaviy ta’lim kafedrasi.

Tanlovga hujjatlar qabul qilish muddati e’lon chiqqan kundan 
boshlab 1 oy.

Murojaat uchun manzil: Qo’qon shahar, Turon ko’chasi,               
23-uy. Rektorat binosi, 6-xona.

MUQIMIY NOMIDAGI QO’QON DAVLAT 
PEDAGOGIKA INSTITUTI 

QUYIDAGI VAKANT LAVOZIMLARGA 
TANLOV E’LON QILADI

еханизатор мута-
хассислар етиш-
маслиги алоҳида 
мавзу. Келинг, 
вилоятда долзарб 
ойлик кунлари “Ме-

ханизаторлар уйи”даги аҳволга 
бир назар ташлайлик.

Жорий йил  вилоят экин 
майдонларида 123 та  “Механи-
заторлар уйи” ташкил этилди.  
Бу ерда  уларнинг  кундалик  
ҳаёт тарзи учун  керакли бўлган 
шарт-шароитлар яратиб бери-
лиши керак.  Мақсад — агро-
техник тадбирларда иштирок 
этаётган ишчи-хизматчиларни 
ҳар жиҳатдан қўллаб-қувватлаш, 
рағбатлантириш. Аммо улар-

Долзарб мавзу

“МЕХАНИЗАТОРЛАР УЙИ” 
хўжакўрсинга ташкил этилганми?

Қуёшли куннинг ҳар дами ғанимат. Бу паллада экинларни  бегона ўтлардан 
тозалаш, тагини юмшатиш, озиқлантириш муҳим.

нинг барчасида ҳам шароит 
қониқарлими?    “Механизаторлар 
уйи” кимга хизмат қиляпти? 

Тошлоқ туманидаги “Тошлоқ 
қалби”  ММТПда  ташкил этил-
ган “Механизаторлар уйи” бир 
қараганда шинам кўринади. 
Деворлари оқланган, саранжон- 
саришта, музлатгичда кунда-
лик озиқ-овқат  маҳсулотлари 
сақланмоқда.  Бу ерда 11 на-
фар механизаторлар  ҳордиқ 
чиқариши керак. Аммо улар учун 
ўрин жойлари етишмайди. Айвон-
да бор-йўғи 7 та кроватга  жой 
ҳозирланган бўлса-да, уларнинг  
айримлар таъмирга муҳтож.

— Қолганлар учун уй ичида жой 
бор, — дея масалага ойдинлик  

Ота-боболаримиз таъбири  билан айтганда, пахтани техника пиширади. Демак, техника восита-
лари кеча-кундуз унумли ишлашини таъминлаш керак. Вилоятимизда мавжуд қишлоқ хўжалиги 
техника воситалари қиш ичи таъмирланди. Баҳорги дала ишларига шайланди. Эндиги вазифа 
техника жиловдори – механизаторлар тайёрлаш ва уларга узлуксиз ишлаш учун муносиб шароит 
яратишда.

киритди  ММТП раиси Турдали 
Султонов. Лекин уй ичида ўрин 
жойлар ҳозирланмаган,  ҳатто 
лампочка  йўқ. 

“Навбаҳор” муқобил маши-
на трактор парки ҳудудидаги 
“Механизаторлар уйи” да  яшаб 
қилаётганлар 650 гектар май-
донда мавсум билан боғлиқ 
агротехника тадбирларини 
бажаришмоқда.  Бироқ, уларнинг  
дам олишлари учун  яратил-
ган шароитлар талабга жавоб 
бермайди. 13 нафар механизатор 
ҳордиқ чиқаришга мўлжалланган 
масканда ҳам ўрин жойлар 
етишмайди, ёпинчиқлар йўқ. 
Мавсум бошланган бўлса-да, 
ошхона ва овқатланиш хоналари 

ташкил этилмаган. Иссиқ овқат 
муҳофазаланмаган  очиқ ҳудудда 
тайёрланмоқда. Иккита кичик 
супали сўрида 13 нафар ишчи-
нинг овқатланиши тасаввурга 
сиғмайди.

— Механизаторларнинг унумли 
ишлаши, дам олишлари билан 
боғлиқ   камчиликлар тезда 
бартараф этилади, — дейди 
туман ҳокимининг қишлоқ 
ва сув хўжалиги  масалалари 
бўйича ўринбосари Равшанбек 
Қўзибоев. — Бундан ташқари, 
ғўза парвариши билан боғлиқ  
агротехник тадбирларда энг 
юқори кўрсаткичларга  эриш-
ган механизаторлар туман 
ҳокимлигининг пул ва бошқа 
қимматбаҳо совғалари билан 
тақдирланишади. Жойларда  тех-
ник хизмат кўрсатувчи 2 та кўчма 
устахоналар фаолияти йўлга 
қўйилди.

Йўл-йўлакай ғўзаларга кимёвий 
ишлов бераётган “Ортиқали ота” 

фермер хўжалиги ОВХ меха-
низатори Тоҳиржон Пўлатовни  
иш устида учратдик. Бироқ,  у  
ҳудудда ташкил этилган “Механи-
заторлар уйи” ҳақида тасаввурга 
ҳам эга эмас.

Механизатор елка қисиб:
— Мен бу ҳақда ҳеч нарса бил-

майман, — дея жавоб қайтариши 
асл ҳолатни ифода этгандек бўлди.

“Заркент“ ММТП ҳудудида 
ташкил этилган "Механизаторлар  
уйи"да ҳам ўша нохуш манзара-
лар. Ювиниш хоналари, ётоқ-ўрин 
жойлари етишмайди, бирламчи 
тиббиёт қутилари йўқ. 

Назаримизда, "Механизаторлар 
уйи" фаолият самарадорлигини 
ташкил этишга бевосита масъ-
ул бўлган “Expo kollor prin teks” 
пахта-тўқимачилик кластери   ке-
ракли шарт-шароитлар яратишга 
эътиборсизлик қиляпти.

Расулжон КАМОЛОВ.
Шерзод ҚОРАБОЕВ 

олган суратлар.

ишлоқда сув тақчил. Омил-
корлик билан иш тутаётган 
торморқа эгалари ҳар қарич 
ердан унумли фойдаланиш,  

рўзғор учун зарур бўлган маҳсулот 
етиштириш, эҳтиёждан орттириб 
даромад топиш ҳадисини олишган.     
Ҳушёрда уч мингга яқин хўжалик,  8 
минг нафар аҳоли яшайди.  

Кейинги йилларда томорқасида  
икки-уч бор ҳосил олаётган миришкор-

аксон беш ёшни қаршилаёт-
ган онахон фарзандлари 
ортидан бундай эътирофга 
қандай муяссар бўлди? 

Шу табаррук зот ҳузурига бориб, 
ҳаёт тарзини ўрганиш, ҳунарманд 
фарзандлари ҳақида батафсил 
билиш истаги Султоновлар хонадо-
нига етаклади. Бу манзил сизу биз 
яхши таниган, атласу адраси, ипак 
гиламлари билан дунё бозорига 
чиқа олган, ўз брендини яратган 
ҳунарманд Иброҳимжон ва унинг 
саккиз ака-ука, опа-сингиллари 
туғилиб-ўсган табаррук маскан.

Мўъжазгина, ўзбекона жиҳозли 
уйда Азизахон момо билан суҳбатга 
тутинамиз. Қаричилик, бироз 
қулоқлари вазминлик қилгани 
учун, оилавий қадриятлари ҳақида 
Иброҳимжон Султонов сўзлаб 
бердилар.

— Онам шу хонадонга қўшни 
маҳалладан келин бўлиб тушган-
ларига олтмиш беш йил бўлибди. 
Эсимни танибманки, ота-онамнинг 
аҳилликда турмуш кечирганларига 
гувоҳ бўлдим. Хокисор, камтар 
онагинам ҳамиша дўппи тикиб 
ўтирардилар. Биз, тўққиз фарзанд-
ни ўз ҳунарларининг ҳалол нони 
билан боқиш баробарида, отам 
билан бирга ҳаммамизни тўқувчи-

Эзгу сўз таърифида

Эҳтиромга лойиқ 
ОНАХОН

"Оналарга эҳтиром!" фестивали дои-
расида Марғилон шаҳрида ўтказилган 

тадбирда миқтигина, момоларга хос ли-
бослари ўзига ярашган, жилмайган юзидан 

ажиб нур таралиб турган онахон эътибо-
римни тортди. Роҳат маҳалласидан таш-

риф буюрган, тўққиз фарзанди ҳам косиб 
бўлган онахонга "Ҳунармандлар сулола-
сининг онаси" йўналишида иззату икром 

кўрсатилди. Шу топда момонинг меҳр 
нури ёғилиб турган чеҳрасидаги ҳайратни, 

ўтаётган умридан ризолик аломатларини 
кузатиб, унга ҳавасим келди. Ҳар кимга 
ҳам фарзандлари ортидан мана шундай 

эҳтиромлар насиб айласин.

арғона туманидаги 37- 
ўрта таълим мактабида 
ўтказилган “Онага 
эҳтиром — олий саодат” 
мавзусидаги давра 
суҳбати ҳам фестиваль 

моҳиятини ўзида акс эттирди. 
Унда "Оқтепа" МФЙнинг энг 

фаол, намунали ва ибратли оила-
лар оналари, кайвони момоларига 
иззат-икром кўрсатилди.

Шаҳноза Турсуналиева, Рухшона 
Қурбоналиева, Дилноза Орипо-
ва, Сабина Тўрабекова, Озода 
Алҳамжонова сингари иқтидорли 
ўқувчилар  “Она сўзи ҳар недан 
лазиз” мавзусидаги оналарни 
шарафловчи бадиий чиқишларини 
намойиш қилишди.

косибчиликка ошно эта олдилар. Бу 
ҳунармандлик оиламиз анъанасига 
айланди. "Ҳунарни ўзлаштириб 
олганимда ўн икки ёшда эдим. 
Ўн бешга кирганимда шогирдлар 
тайёрлай бошладим. Ўн беш кунда 
300-320 метр атлас тўқирдим", — 
дея эслайди Иброҳимжон.

Ҳозирда Рустамжон, Иброҳим-
жон, Абдубанноб, Дилшодбек, Хай-
рулло ота ҳунарини миридан-сири-
гача биладиган уста даражасигача 
етишдилар. Оға-инилар йўлини 
тутган Манзурахон, Хайрихон, 
Муҳайёхон ҳам анъанани бузиш-
мади. Уйли-жойли бўлиб, оила 
қурганларидан кейин ҳам ота кас-
бининг баридан маҳкам тутдилар. 
Анъанани кейинги авлод давом 
эттиряпти. Бобо-момоларининг 
севимли неваралари Исмоилжон, 
Оминахон, Расулжон, Умидахон ҳам 
ҳунарманд бўлиб вояга етмоқда. 

Шу топда мунисгина онахоннинг 
кўнгилдан нималарни ўтаётган 
экан? Балки пасту баланд ҳаёт 
сўқмоқларини кўз олдидан бирма-
бир ўтаказаётгандир? Балки дилида 
тинчлик-хотиржамликка, фар-
зандлари камолини кўраётганига 
шукрона келтираётгандир... 

Мана йиллар ўтиб, Азиза момо 
ва Ашурали бобонинг зурриёдла-

ри ортидан Марғилону Қўштепа, 
Ёзёвону Тошлоқдан мингдан 
ортиқ аёл-қизлар иш ўрнига эга 
бўлди. Иброҳимжон Султонов 
раҳбар бўлган "Ҳунармандлар 
маркази"га Юртбошимиз таш-
риф буюрди, бу даргоҳ ўзбек 
ҳунармандчилигинининг нодир 
қирраларини ўзида мужассам этган 
қутлуғ масканга айланди. Бунинг 
шукронасини айтмай бўладими?! 

— Онажонимиз Ўзбекистонда 
ягона, — сўз бошлайди учинчи ке-
лини Ҳамидахон қайнонасига ҳавас 
билан қараб. — Раънохон, Фотима-
хон опамлар, Нигорахон Шир-
монхон, Соҳибахон — ҳаммамиз 
опа-сингилдекмиз. Бунда, албатта, 
қайнонамизнинг ибрати муҳим 
бўлган-да. Биримизни биримиздан 
айро кўрмаганлар.

Ҳақиқатда хонадон баракаси 
оила аҳиллигида, хонадон сариш-
талигида, анъаналар бардавомли-
гида эканлигига амин бўламиз. Бу 
муҳитни эса аввало ОНА ярата-
ди. Шу маънода Азиза момога 
ҳар қанча эҳтиром, иззат-икром 
кўрсатсак арзийди.

Хадичахон КАРИМОВА.
Бахтиёржон РЎЗИОХУНОВ 

олган сурат.

Ҳар недан лазиз сўз
Оналари эъзозланган 

миллат толеи ҳамиша 
юксалиб бораверади. 

Айни кунларда эзгу таж-
риба сифатида Фарғона 

вилоятида ўтказилаётган 
“Оналарга эҳтиром” 

фестивали, аввало, ёш 
авлодни юксак инсоний 
фазилатлар руҳида ка-

молга етказишга хиз-
мат қилаётгани, улар-
нинг оилага, айниқса, 
мўътабар аёл зотига 
ҳурматини ошириш-

га қаратилгани билан 
аҳамиятлидир.

— Фестиваль доирасида 
фарзандлари қалбида китобга 
муҳаббат уйғотган ўнлаб китобхон 
оналарни ҳам аниқлаб, мактаб 
маъмуриятининг ташаккурнома-
ларини тантанали топширдик, 
— дейди мактаб директорининг 
маънавий-маърифий ишлар бўйича 
ўринбосари Садоқат Қўлдошева. 
– Уларнинг энг фаол вакиллари 
“Оналарга эҳтиром” фестивалининг 
вилоят босқичида иштирок этади-
ган  бўлишди.

Шаҳноза ДАВЛАТОВА,
мактабнинг ижодий-                        

маданий масалалар бўйича 
тарғиботчиси,

Зулфия номидаги Давлат 
мукофоти совриндори. 

Томорқачилик 

ЗАМИН — 
хазина, меҳнат 
унинг калити

Сўх туманидаги Ҳушёр 
қишлоғида яшовчи аҳоли 
томорқаларида баравж ривожла-
наётган сабзабот экинлари, сар-
хил мевалар кўзни қувонтиради. 

лар кўпайиб бормоқда. 
— Бозорга боришимизга ҳожат 

йўқ, — дейди Қақир кўчасида яшовчи 
Собиржон  Содиқов. — Томорқамизда 
картошка, сабзи, помидор, бодринг, 
макка, ловия  сингари сабзавот 
маҳсулотлари етиштиряпмиз. 

Қодирбек АМИРБЕКОВ,
халқ депутатлари Сўх туман 

Кенгаши депутати.

бодлик, саришталик 
бор жойда ризқ ва 
барака бўлади. Шу 
боис ҳам халқимиз 
азалдан бунга муҳим 

эътибор қаратган. Ободлик-
ни ўз уйидан, остонасидан 
бошлаган. Қабристонларни, 
ҳудудларни ободонлаштириш-
да ҳашарлар ташкил этилган. 
Афсуски, кейинги вақтларда 
қадриятлар, эзгу анъаналар 
бир оз унутилгандек...

 Бугун ҳудудларда “Обод 
қишлоқ” ва “Обод маҳалла” 
дастурлари асосида кенг 
кўламли ишлар амалга оши-
рилаётган бўлиб, 19 та туман 
ва шаҳарларда 2 тадан, жами 
38 та қишлоқ- маҳаллаларда 
қурилиш-таъмирлаш,  
ободонлаштириш олиб 
борилмоқда. Уларда  29,6 
мингдан зиёд хонадон мав-
жуд бўлиб, 255,3 миллиард 
сўм маблағ ўзлаштирилиши 
кўзда тутилган. Албатта, бу 
халқимиз турмуш даражасини 
ошириш, ҳаётдан рози қилиш 
борасидаги эзгу амаллар-
дир. Аммо вилоят ҳокимлиги 
ҳузуридаги жамоатчилик 
назорат кенгаши вакиллари-
дан иборат ишчи гуруҳнинг 
дастурлар ижросини таъмин-
лаш борасидаги ўрганишлари 
жойларда ишлар яхши 
ташкил этилмаётганини 
кўрсатмоқда. Аҳолининг 
аксарияти ўз ҳудудида бош-
ланган саъй-ҳаракатлардан 
хабардор эмас. Ҳатто баъзи 
хонадонларнинг олди май-
дони,  ариқлари тозалаб 
қўйилмаган, бегона ўтлар 
босган.

Бешариқ туманидаги 
“Ўттизамбар” МФЙ “Обод 
қишлоқ” дастурига киритил-
ган. Ишчи гуруҳ томонидан 
бу ерда ўрганишлар олиб 
борилди. Маҳалланинг кириш 
қисмидаги пахтани қайта 
ишлаш цехи  ташландиқ 
ҳолатга тушган. Оилалар 
ва аҳоли турмуш тарзи 
ўрганилиб, қайта таъмирлаш 
ва кўча қисмларини обо-
донлаштириш имконияти 
йўқ бўлган 71 та хонадон 
аниқланган. Аммо уларга ама-
лий ёрдам бериш механизми 
ишлаб чиқилмаган. Агар бу 
ерда тарғибот ишлари яхши 
йўлга қўйилганда,  аксарият 
уйларни таъмирлаш ишлари 
якунланарди. Ободонлашти-
риш бошқармаси томонидан 
экилган манзарали дарахтлар-
га шакл бериш, гуллар экиш 
ишлари ўз вақтида бажа-
рилмаган. Ҳудуддаги ариқ, 
зовурларни ковлаш, тозалаш 
ишлари бошланмаган, хона-
донларнинг девор ва яшаш 
биноларини таъмирлаш ишла-
ри тизимли йўлга қўйилмаган.

Қипчоқ маҳалласи ҳуду-
дидаги қабристон қаровсиз 
ҳолда эканлиги мутасаддилар 
эътиборидан четда қолган. 
Хизмат кўрсатиш шохобчала-
ри, хусусан, қассобхона, сар-
тарошхона умуман фаолият 
кўрсатмайди. Ички йўлларни 
таъмирлаш, ичимлик суви 
тармоғини тортиш ишлари 
талаб даражасида эмас.

39-мактабни мукаммал таъ-
мирлаш ҳозирга қадар тендер 

ОБОДЛИК 
қаердан бошланади?
Бу ҳақли саволга “Обод қишлоқ” 
ва “Обод маҳалла” дастурларининг 
ижросидан жавоб излаймиз

ўтказилмаганлиги оқибатида 
ишлар бошланмаган.

Тумандаги “Обод қишлоқ” 
дастурига киритилган 1-сек-
тор ҳудудидаги  “Чинобод” 
МФЙда ҳам бундай камчи-
ликларни учратиш мумкин. 
Бугунги кунга ободонлашти-
риш ишлари якунига етказил-
маган. 

Фурқат туманида дастурга 
киритилган “Ингичка”, “Катта 
янги” маҳалла фуқаролар 
йиғинидаги ишлар ҳам 
қониқарсиз аҳволда. Ички 
йўлларни шағаллаштириш, 
асфальт ётқизишга киришил-
гани йўқ. “Ингичка” МФЙда 
1 та боғча, 1 та оилавий 
поликлиникани реконструк-
ция қилиш бўйича тендер 
савдолари ўтказилмаганлиги 
оқибатида қурилиш ишлари 
бошланмаган.  

— Ишчи гуруҳнинг вазифа-
си камчиликларни ахтариш 
эмас, балки ҳудудлардаги 
раҳбарларга  яқиндан ёрдам 
беришдир, — дейди вило-
ят ҳокимлиги ҳузуридаги 
жамоатчилик назорати 
кенгаши раиси Холматжон 
Комилов. – Чунки дастур-
лар ижросини таъминлашда 
кўзбўямачиликлар бўлиши 
керак эмас. Ажратилган 
маблағлар ўз жойига етиб 
бориши шарт. Барча шаҳар 
ва туманларимизда ана 
шундай ўрганишлар мунтазам 
ўтказилиб, аниқланган камчи-
ликлар бартараф этилади.

Ҳақли савол туғилади. 
Давлатимиз томонидан 
катта маблағлар ажратилиб, 
маҳаллаларни обод қилиш 
бўйича бунёдкорлик ишлари 
бошланган бир пайтда айрим 
юртдошларимиз ўз уйининг 
олдини тозалашга ҳафсала 
қилмайди.

— Баъзи бир одамларда 
боқимандалик кайфияти 
пайдо бўлиб қолган, — дей-
ди Қува туманидаги “Турк” 
МФЙ раиси Дониёржон 
Рўзиматов. — Маҳалламиз 
катта йўл ёқасида жойлаш-
гани учун ободонлаштириш 
бошқармаси ходимлари 
кўчаларни тозалашга ёрдам 
бериб келмоқда. Шунинг 
учун аксарият уй эгалари 
ҳовлисини ташқарисига эъти-
бор қилмай қўйган. Ҳозирда 
йиғинимизда “Обод қишлоқ” 
дастури бўйича ишлар бошла-
ниб, аҳоли ўртасида тарғибот 
олиб боряпмиз. Саранжом- 
саришталикнинг ҳикматини 
ёши улуғ инсонлар маҳалла 
аҳлига тушунтиришяпти. 
Қабристонда катта ҳашар 
ташкил этилди, кўчалар 
ободонлаштирилмоқда.  

Андишали халқмиз. Гоҳо 
бировнинг айбини эмас, ҳатто 
хатосини ҳам юзига айтишга 
истиҳола қиламиз. Бироқ, 
андишанинг отини қўрқоқ 
қўйганлар янглишади. Боиси, 
касални яширган билан исит-
маси ошкор қилади. Айниқса, 
“Обод қишлоқ” дастури 
асосида бошланган ишларга 
ҳисса қўшиш, ўз уйимизни 
обод қилишга бел боғлашда 
бефарқлик асло ярашмайди.

Маъсуджон 
СУЛАЙМОНОВ.

		    ЁКИ ОРЗУДАГИ 	  		  ВА 			   АМАЛДАГИ "УЙ"ЛАР



Жиноятни содир этиб, ўзини хокисор 
кўрсатадиган, шайтон йўлдан оздирганини рўкач 
қиладиган судланувчилар тажрибамизда кўп 
учрайди. Аслида эса, бир зумда мўмайгина да-
ромад топиш илинжи, янаям соддароқ айтганда, 
нафс балоси уни шу кўйга солганини тан олгиси 
келмайди.

удланувчи Қаҳрамон Расулов Фарғона 
вилояти халқ таълими ходимларини қайта 
тайёрлаш ва уларнинг малакасини ошириш 
институти тил ва адабиёт таълими бўлими 
мудири лавозимида ишлаб келаётганди. 
Тингловчиларнинг малака иши ҳимоясини 

ўтказувчи комиссия аъзоси сифатида анча-мунча “хо-
лис хизмат” қилишга қурби етарди. Ҳатто, шайтонга ал-
данадиганлардан эмас, қайтанга, унга дарс берадиган 
даражада қўли узун эди. Бундан фойдаланиб қолишни 
эп кўрди, охирини ўйламади.

У 2020 йил август ойида "Zoom" дастурида онлайн 
тарзда малака оширган курс тингловчиларига тест 
синовлари натижаларини ижобий ҳал қилиб бериши-
ни айтиб, “холис хизмати”ни таклиф қилди. Ўзи каби 
педагоглар ишончини суиистеъмол қилиш йўли билан 
улардан пул талаб қилди. Шу тариқа гуруҳ сардори 
З.А. орқали 25 нафар тингловчиларнинг 7.044.280 сўм 
миқдоридаги пулларини киссасига уриб, ўз эҳтиёжига 
сарфлаб юборди.

Инсон бир марта тўғри йўлдан адашгандан кейин 
тавба қилиши, билиб-билмай қилган хатосини ўн карра 
яхшиликлар билан ювиши керак эди. Қаҳрамон Расулов 
бундай қилмади. Чунки у муқаддам, жиноят ишлари 
бўйича Фарғона шаҳар судининг 2015 йил 25 июндаги 
ажримига кўра, Ўзбекистон Республикаси Жиноят ко-
декси 167-моддаси 2-қисми "б", "в", "г" бандлари билан 
айбланган ва мазкур жиноят иши 2014 йил 14 ноябрда 
эълон қилинган амнистия актига асосан тугатилганди.

Афсуски, Қ.Расуловнинг дастлабки қилмишидан 
пушаймон бўлгани дилида эмас, тилида экан. Унинг 
фирибгарлик қилиб, ўзгаларни алдаганидан шундай 
хулоса қилдик.

Жиноят ишлари бўйича Фарғона шаҳар суди-
да Қаҳрамон Расулов айбига иқрор бўлди. Суд уни 
Ўзбекистон Республикасининг ЖК 168-моддаси 3-қисми 
"в" банди билан айбли деб топди. Ойлик иш ҳақининг 
20 фоизини давлат даромади ҳисобига ушлаб қолган 
ҳолда, 2 йил муддатга ахлоқ тузатиш ишлари жазосини 
тайинлади.

Ш.УМАРОВ,
жиноят ишлари бўйича 

Фарғона шаҳар суди судьяси.                                                         

“Ғалабадан кейин қаҳрамон кўпаяди” 
деган гап бор... Лекин бу маскандаги-
ларнинг деярли ҳаммасини қаҳрамонлар 
дейиш мумкин. Ўз соғлиғи, оила аъзола-
ри, оромидан кечишга журъат топа олган 
қаҳрамонлар. Касбига садоқат кўрсатиш, 
беморлар дардига дармон бўлиш истагида 
ёнган фидокорлар!   

Дастлабки вақтда вилоятдаги барча 
тиббиёт муассасаларидан мутахассислар 
бу ерга жалб этилган, улар 14 кунлик 
вахта режимида меҳнат қилишган. Улар 
орасида ўз ихтиёри билан узлуксиз фао-
лият олиб борганлар ҳам борки, уларни 
эътироф этмаслик инсофдан бўлмас.

– Фавқулодда вазият натижасида маз-
кур шифохона ташкил этилгач, ҳаммамиз 
бир ёқадан бош чиқариб ишладик, – дей-
ди бош шифокор. – Зиммамиздаги улкан 
масъулият, билдирилган ишончни оқлаш 
вазифаси бир дам бўлсин бепарволикка 
йўл бермасди. Мақтанмоқчи деманг-у, 
вирус балоси чекингунига қадар етти ой 
давомида уйга бормадим. Оила аъзоларим 
билан фақат телефонда сўзлашиб турдим.

– Беморларни даволашда асосан ёндош 
касалликлар бизни кўпроқ қийнади, – 
дейди  реанимация бўлими бошлиғи 
Фурқат Дадабоев. – Барча ходимларимиз 
жонбозлик кўрсатишди. Врачларимиз 
Адҳамжон Ғафуров, Ойбек Ўринов, Аҳрор 
Жакбаров, Баҳром Йигитов...  Туну кун 

Соғлиқни сақлаш вазирлиги берган 
маълумотга кўра, айни кунгача мамла-
катимизда жами 1,6 миллион дозадан 
ортиқ вакцинадан фойдаланилди. 

Улардан:

1-босқичда эмланганлар 1183943 на-
фарни, 2-босқичда эмланганлар 416561 
нафарни ташкил қилди.

Фарғона вилоятида коронавирусга 
қарши жами эмлашлар сони (23 майга-
ча) 214769 дозани ташкил қилмоқда.

Эмлаш жараёнлари 
давом этмоқда. 

ёки қаҳрамонлар ҳузурида 
бир кун

ХОТИРЖАМЛИККА 
ҲАЛИ ЭРТА

...Бу ёқимсиз курашнинг бошланганига бир йилдан ўтди. Дастлабки кунлари ёвни та-
ниб олиш, унга қарши қайси қуролни қўллаш мураккабликлар келтириб чиқарган, астой-
дил ўйлантирган бўлса, бугун ёв аниқ, қуроллар шай, жанговар тайёргарлик юқори. 
Ҳимоячиларимиз туну кун ҳушёр, бир дам бўлсин, тиним билишмаяпти. Шу сабабли ҳам 
маккор душман анча йироқлашди. Лекин хотиржамликка ҳали эрта... 

– 23 май ҳолатига вилоятимизда COVID-19 инфекциясига гу-
монланганлар 1179 нафарни ташкил этяпти, уларнинг 8 нафари 
коронавирус инфекциясини юқтирганлиги тасдиғини топган. Гумон-
ланганларнинг 1143 нафари тўлиқ соғайиб, оиласи бағрига қайтди,  
– дейди Фарғона вилояти санитария-эпидемиологик осойишталик 
ва жамоат саломатлиги хизмати бошқармаси бошлиғи Аҳмаджон 
Якубов. –  Баъзи одамлар мазкур инфекция бўйича статистик 
маълумотлар яширилади, рақамлар камайтириб айтилади, деган 
фикрни таъкидлайди. Лекин бундай эмас. Ҳар куни мутасадди 
идораларга ҳисобот берамиз, ҳар бир рақам остида эса жавобгар-
лик, масъулият ётади. Фақат бир жиҳат шуки, юртимизга инфекция 
кириб келган дастлабки вақтларда оддий иситма, грипп ҳолатлари 
ҳам ваҳимага сабаб бўлганди. 

Бугун маълум даражада тажриба тўпланди, ходимлар за-
рур жиҳозлар билан таъминланди. Вилоят аҳолисидан ҳар куни 
2-3 минг синама олиняпти. Буларнинг барчаси касалликни эрта 
аниқлаш имконини беради. Бундан ташқари, коронавирусга қарши 
эмлаш тадбирлари уюшқоқлик билан олиб бориляпти. Шу кунгача 
вилоятимиз аҳолисининг 181 минг нафари эмланди. 

– Амалиётда Соғлиқни сақлаш вазирлиги томонидан 
тасдиқланган, муайян синовлардан ўтган “AstraZeneca” (АҚШ), 
“ZF-UZ-VAC2001” (Хитой-Ўзбекистон ҳамкорлигида), “Спутник V” 
(Россия) вакциналари қўлланилмоқда, – дейди бошқарма бошлиғи 
ўринбосари Ғуломжон Ёқубов. – Бу вакциналар ҳаммаси бир хил 
вазифани бажаради, фуқароларимиз у ёки бу вакцина яхши-ёмон 
деган фикрдан йироқ бўлишларини истардим. Зеро, бугунги кунда 
касалликка қарши курашишда асосий қурол – эмлашдир. 

– Пандемиянинг дастлабки кунлари гўё уруш ҳолатига ўхшарди, 
– дея суҳбатга қўшилди вирусология лабораторияси мудири Нигора 
Ибодинова. – Ҳамма ўзини эҳтиёт қилишга уринар, лекин масъ-
улиятни ҳис қилган ҳолда кечаси-ю кундузи ишлардик. Чунки 
касалликка гумон сифатида олиб келинган намуналарнинг адоғи 
кўринмас, уларни текшириб, хулосалар бериш биздан тинимсиз 
меҳнатни талаб қиларди. Шу кунгача вилоятимиз бўйича 300 
мингдан зиёд намуналар текширилиб, хулосалар тақдим қилинди. 
Бу ҳаракатларимиз касалликни маълум даражада “ушлаб қолиш”га 
ёрдам бераётганидан хурсандмиз. Ижобий натижалар кўнглимизга 
таскин беради, меҳнатимиз бесамар кетмаётганидан қувонамиз.

Энг ишончли 
ҚУРОЛ

– Ўтган йили май ойи бошида 
ишга туширилган, халқ тилида 
“Ковид марказ” деб ном олган 
шифохонамизда вирусга қарши 
барча муолажалар қилишга 
шарт-шароит бор, – дейди 
бош шифокор Маъруфхўжа 
Турсунхўжаев. – Энди бу касал-
ликдан қўрқмаймиз, унга қарши 
бемалол кураша оламиз.

Шифохона дастлаб 250 ўринга 
мўлжалланиб ташкил этилган. 
2020 йил куз ойларида касаллик-
нинг иккинчи тўлқини келиши 
сабабли икки қаватли 100 ўринга 
мўлжалланган реанимация 
бўлими янгитдан қуриб битказил-
ди. Вилоят ҳокимлиги, соғлиқни 
сақлаш бошқармаси, масъуллар 
кўмаги билан Францияда ишлаб 
чиқарилган замонавий кислород 
станцияси олиб келиб ўрнатилди. 
Муассаса учун ўта керакли 
бўлган кислород илгари бал-
лонларда ташиб келтириларди. 
Ҳозирда шифохонада 30 ўринли 
ҳомиладор аёллар учун ва 220 
ўринли умумий даволаш бўлими 
фаолият олиб бормоқда. 

Кураш 
МАЙДОНИ

Риштон туманининг олис чўл ҳудудида жойлашган 
2-сонли вилоят юқумли касалликлар шифохонасига ки-
риб борарканмиз, бу ердаги саранжом-саришталик... ва 

сокинлик эътиборимизни тортди. Гўё ҳаммаёқ тинч, ҳеч 
қандай ташвишли воқеа рўй бермагандай... 

– 24 май ҳолатига шифохонада 
57 нафар бемор даволанмоқда. 
Шундан 51 беморда пневмония 
мавжуд бўлиб, 6 нафар беморда 
COVID-19  вируси ПЦР усули-
да тасдиқланган, – дейди бош 
шифокорнинг даволаш ишла-
ри бўйича ўринбосари Ойбек 
Ўринов. – Ҳозирда бир ойлик иш 
режимида 34 нафар врач, 71 на-
фар ҳамшира ва 33 нафар кичик 
тиббий ходимлар фаолият олиб 
боришмоқда. Барча ходимлари-
миз тўлиқ эмланди. Ўтган вақт 
мобайнида уларда касалликка 
қарши курашиш учун етарли 
билим ва малака ҳам шаклланди. 
Иш жараёнида захира кадрлар 
тайёрлашга эътибор қаратдик, 
ҳозир юздан ортиқ мутахассис-
лар айнан шу соҳада ишлашга 
тайёр. 

Биокимёвий лабораторияда иш 
қизғин. Мутахассислар ҳар бир 
намунани синчковлик ва тартиб 
билан текшириб, электрон базага 
жойлаб боришмоқда. 

– Энг сўнгги русумдаги анали-
затор аппарати ишимизни бир-

мунча енгиллаштиряпти, – дейди 
бош эпидемиолог Абдумалик 
Ортиқов. – Ускуна ёрдамида бир-
данига 40 та таҳлилни 45 дақиқа 
ичида 27 хил мезон бўйича ба-
тафсил текшириш мумкин. Бунда 
инсон омили қатнашмайди. 

– Ошхонамиз 350 ўринга 
мўлжалланган, лекин раҳбарият 
талаби билан барча таомлар 
ҳар бир бемор хонасига бир 
марталик идишларда етказиб 
берилади, – дейди бош ошпаз 
Ҳайдарали Норматов. 

Даволаш бўлимидаги бе-
морлар билан суҳбатлашдик. 
Гарчи касалликдан хавотир 
сезилса-да, тузалиб кетиш-
га умид ва кўрсатилаётган 
беминнат хизматдан мин-
натдорлик балқиб туради 
уларнинг нигоҳларида. 
Ёнма-ён ўринда даволана-
ётган эр-хотин беморлардан 
ҳол-аҳвол сўрадик.

– 28 апрель куни аёлим 
Муборакхон билан бу ерга 

Ҳаёт қадри ва 
МИННАТДОРЛИК

олиб келинганман, – дейди 
фарғоналик Иброҳимжон 
Йўлдошев. – Ёшим 71 да. 
Шу ёшни яшаганим бир 
томону, охирги 20 кун бир 
томон бўлди. Ўн кундан 
ортиқ вақт беҳуш ётдим. 
Шифокорларимизга минг 
раҳмат, ўз ота-онасига, жи-
гарига қарагандай эътибор 
кўрсатишди. Мана, ҳозир 
аҳволимиз яхши. Умримиз-
нинг охиригача бу инсонлар-

га таъзимдамиз.
Ҳомиладорлар бўлимида 

шу кунгача уч нафар 
чақалоқ дунёга келибди. 
Касалланган онадан соғлом 
гўдак туғилишининг ўзи ҳам 
мўъжиза! 

– Бунақа жойда оналик 
бахтини туяман деб сира 
ўйламаган эдим, – дейди 
Гулнозахон Ўринбоева. 
– Қизалоғимнинг соғлиғи 
меъёрида, унга вирус юқ-
маганлигини айтишганида 
хурсанд бўлганимни таъриф-
лаб беролмайман. Охирги 
намунани топширганман, на-
тижа ижобий чиқса, оиламиз 
бағрига қайтишни орзиқиб 
кутяпмиз.

Масъулият ва 
ФИДОЙИЛИК

мижжа қоқмай даволаган беморингда 
салбий ўзгариш юз кўрсатса, асабла-
ринг дош бериши мушкул. Шулар таъсир 
қилдими, ҳаммамиз бир-бир касал бўлиб 
чиқдик... 

Муассасада хорижлик мутахассислар 
билан ҳамкорлик ҳам йўлга қўйилди. 
Москва COVID маркази, Қозон шаҳридаги 
шифохона мутахассислари, туркиялик 
вирусологлар шифохонага ташриф 
буюришди, ўзаро  тажриба алмашишди. 
Буларнинг барчаси ижобий натижаларда 
ўз самарасини кўрсатди. 

Шифохонада бир соат мобайнида 
ҳимоя либослари эгнимизда бўлди. 
Шу вақт оралиғида қанча ноқулайлик 
сездик – ўзимизга аён. Бир йилдан бери 
шу кийимни ечмай, ёв билан курашаёт-
ган халоскорлар меҳнати ва жасоратига 
тасаннолар!  

Ҳаётжон БОЙБОБОЕВ.
Элёр ОЛИМОВ олган суратлар.  

Қилмишнинг 

ҚИДИРМИШ
И БОР

“ХОЛИС 
ХИЗМАТ” 
БОШИНИ 
ЭГДИ

усобақаларга пухта тайёргарлик кўрган 
Фарғона вилояти терма жамоаси хоккейчи 
қизлари вилоят шарафини  муносиб ҳимоя 
қилдилар.

  “Зарнигор” жамоаси бу гал иккинчи ўринни қўлга 
киритди. Нодира Жўраева, Диёра Рўзиева, Зарнигор 
Абдуҳамидова, Азиза Носирова каби жамоа аъзолари 
ғолиблик учун курашда бор маҳоратларини ишга солди-
лар.

Чемпионатга қизларни тайёрлашда беғараз ёрдамла-
рини аямаган  барча мутасадди ташкилот вакилларига 
самимий миннатдорчилигимизни билдирамиз. 

А. ВАҲОБОВ,
вилоят чим устида хоккей федерацияси 

ижрочи директори.

Чим устида хоккей

“ЗАРНИГОР”НИНГ 
НАВБАТДАГИ 
МУВАФФАҚИЯТИ

Шу йилнинг  11-16 май кунлари Андижон 
шаҳридаги  спорт мажмуасида чим устида хоккей  
бўйича 21 ва ундан кичик ёшдаги ўғил-қизлар 
ўртасида мамлакат чемпионати бўлиб ўтди. Унда 
республикамизнинг номдор жамоалари ғолиблик 
учун кураш олиб бордилар. 

